
ᐊᕐᕌᒍᑕᒫᑦ ᐅᓂᒃᑳᑦ 
 

ᓂᐊᖁᓐᖒᖅ ᑰᖓᓂ ᐱᓕᕆᐊᖅ 
 

 

 

ᓯᑳᑦ ᓚᒧᕉ 

ᐱᓕᕆᕕᖓ ᓄᓇᓂ ᖃᐅᔨᓴᓂᕐᒧᑦ ᐊᒻᒪ ᐸᕐᓇᐃᓂᕐᒧᑦ 

ᑯᐃᓐ ᓯᓚᑦᑐᓴᕐᕕᒃᔪᐊᖓᑦ 

Kingston, ON K7L 3N6 

 

Scott.lamoureux@queensu.ca 

ᐅᖄᓚᐅᑎᖓ: 613-533-6033 

 

NRI ᓚᐃᓴᓐᓯ:  01 013 16R-M 

ᔫᓂ 5, 2017  



ᐃᒪᖃᕐᕕᐅᔪᑦ ᐊᒻᒪ ᐊᓯᔾᔨᕐᓂᖓ ᓂᐊᖁᓐᖒᒥ ᑰᖓ, ᐃᖃᓗᐃᑦ 

ᐱᒋᐊᓚᐅᖅᑕᕗᑦ ᑖᓐᓇ ᐱᓕᕆᐊᖅ ᖃᐅᔨᓴᖅᑐᒍ ᓂᐊᖁᓐᖒᑉ ᑰᖓ 2013−ᒥᑦ ᓇᓗᓇᐃᖅᑕᐅᓗᓂ ᖃᓄᖅᑰᖓ 
ᐊᓯᔾᔨᖅᓯᒪᓂᖓᓄᑦ 40−ᓂᑦ ᐊᕐᕌᒎᓕᖅᑐᓂᑦ ᐊᒻᒪ ᖃᓄᖅ ᐊᑦᑐᖅᑕᐅᓴᕋᐃᒻᒪᖔᑦ ᓯᕗᓂᔅᓴᒥ ᐊᓯᔾᔨᖅᑐᓄᑦ. ᑖᓐᓇ 
ᖃᐅᔨᓴᕐᓂᐅᔪᖅ ᐱᒋᐊᖅᑎᑕᐅᓚᐅᖅᑐᖅ ᐱᔪᒪᓂᕆᔭᖓᓄᑦ ᓄᓇᓕᐸᐅᔭᒃᑯᑦ ᐃᖃᓗᐃᑦ ᐊᒻᒪ ᐊᓯᖏᓐᓄᑦ ᓄᓇᓕᒻᒥᑦ 
ᑎᒥᐅᔪᓄᑦ, ᐱᒋᐊᖅᑎᑦᑎᓯᒪᓕᖅᑐᒍᑦ ᖃᐅᔨᓴᕐᓂᐅᔪᒥᑦ ᐊᑯᓂᐅᔪᒧᑦ ᐊᑐᖅᑕᐅᔪᓐᓇᕐᓗᓂ ᐊᒻᒪ ᑎᑭᑦᑎᓗᓂ 
ᐱᔭᕆᐊᖃᖅᑕᖏᓐᓂᑦ ᓄᓇᓕᒻᒥᐅᑕᐃᑦ ᐊᒻᒪ ᑲᑐᔾᔨᖃᑎᒌᑦ ᐃᖃᓗᓐᓂᑦ, ᓄᓇᓕᒻᒥ ᖃᐅᔨᓴᖅᐸᓪᓕᐊᓂᐅᓪᓗᓂ ᐊᒻᒪ 
ᐊᖏᓪᓕᒋᐊᖅᑕᐅᓂᖓ ᐃᒥᕐᒥᑦ ᖃᐅᔨᓴᓂᕐᒧᑦ. 

ᑲᑎᖃᑎᖃᖅᓯᒪᔪᒍᑦ ᖃᐅᔨᓴᖅᑎᓂᑦ ᓄᓇᕗᒻᒥ ᖃᐅᔨᓴᕐᕕᒻᒥᑦ ᐊᒻᒪ AANDC, ᑭᒡᒐᖅᑐᐃᔨᓂᑦᑕᐅᖅ ᓄᓇᓕᐸᐅᔭᒃᑯᓐᓂᑦ 
ᐃᖃᓗᓐᓂ ᐊᒥᓱᐊᕐᑎᖅᑐᑕ ᐱᒋᐊᖅᑐᒍ ᓅᕕᐱᕆ 2012 ᐅᓪᓗᒥᒧᑦ ᑎᑭᑦᑐᒍ.  ᑕᐃᒪᐃᒐᓱᐊᖃᑦᑕᖅᑐᒍᑦ 
ᑕᐃᒪᐃᒍᓐᓇᕋᐃᒐᑦᑕ ᐊᒻᒪ 2016−ᒥᑦ ᑲᑎᖃᑎᒋᖃᑦᑕᓚᐅᖅᑕᕗᑦ ᑎᒥᐅᔪᑦ. ᐊᐱᖅᓱᖅᑕᐅᓚᐅᕐᒥᔪᒍᑦ ᓯᐱᓯᒃᑯᑦ ᓈᓚᐅᑎᒃᑯᑦ 
ᐊᒻᒪ ᑕᓚᕖᓴᒃᑯᑦ ᐅᖃᐅᓯᕆᓪᓗᒋᑦ ᖃᐅᔨᓴᓂᕐᒧᑦ ᐸᕐᓇᐅᑎᑦᑎᓐᓂᑦ ᐊᒻᒪ ᖃᐅᔨᔭᐅᒋᐊᓐᖓᖅᑐᑦ.   

2015−ᒥᑦ, ᐱᔪᓐᓇᖅᑎᑕᐅᓚᐅᖅᑐᒍᑦ ArcticNet−ᑯᓐᓂᑦ ᑮᓇᐅᔭᖃᖅᑎᑕᐅᓂᕐᒧᑦ, ᐃᑲᔪᖅᑐᐃᔪᖅ 2018−ᒧᑦ, 
ᐱᖃᓯᐅᑎᓪᓗᑎ ᓄᓇᓕᒻᒥᑦ ᐊᑭᓕᕆᐊᓖᑦ ᐱᓕᕆᖃᑎᑦᑎᒍᑦ ᓄᓇᕗᒻᒥ ᖃᐅᔨᓴᕐᑯᒃ, ᐱᓗᐊᖅᑐᒥ ᔭᒥᐅᓪ ᓲᕐᓕ. 
ᐃᖅᑲᓇᐃᔭᖃᑎᖃᓚᐅᕐᒥᔪᒍᑦ Dr. ᒨᕆ ᕆᑦᓱᑦᑕᓐ ᐊᒻᒪ Dr. ᐃᐊᓚᓐ ᕼᐊᒻᐳᕆ ᑲᐅᕈᑕᓐ ᓯᓚᑦᑐᓴᕐᕕᒃᔪᐊᒥᑦ (ᖄᑐᕚ) ᐊᒻᒪ 
Dr. ᔮᓐᕗᕌᓐᓴᓐ ᓯᓚᑦᑐᓴᕐᕕᒃᔪᐊᒥᑦ ᒫᓐᑐᕆᐊᓪ ᑖᔅᓱᒧᖓ ᐱᓕᕆᐊᒧᑦ. 

ᖃᐅᔨᓴᕐᓂᖃᓚᐅᖅᑐᒍᑦ ᐱᓕᕆᖃᑎᖃᖅᑐᑕ ᓄᓇᕗᒻᒥ ᖃᐅᔨᓴᕐᕕᒻᒥᑦ ᔫᓂᒥᑦ ᐋᒡᒌᓯᒧᑦ 2016. ᐃᓕᓐᓂᐊᖅᑏᑦ ᐊᒻᒪ 
ᖃᐅᔨᓴᖅᑏᑦ ᖃᐅᔨᓴᓚᐅᖅᑐᑦ ᐊᐳᑎᖓᓂᑦ, ᑰᖓᓂᑦ, ᐊᒻᒪ ᑕᓯᕐᓂᑦ ᐃᒥᖏᓐᓂᑦ ᓂᐊᖁᓐᖒᒥ ᑰᖓᓂ ᖃᐅᔨᓴᖅᑐᑎ ᐃᒥᐅᑉ 
ᐱᐅᓂᖓᓄᑦ ᐊᒻᒪ ᓇᓗᓇᐃᖅᑕᐅᓗᑎ ᐊᓯᖏᑦ ᐃᒪᖃᕐᕕᔅᓴᐅᔪᓐᓇᖅᑐᑦ ᐱᖃᓯᐅᑎᓪᓗᑎ ᓇᓗᓇᐃᔭᖅᓯᒪᓂᖏᑦ ᐱᓕᕆᐊᒧᑦ 
ᐃᒦᕐ ᓄᓇᐅᑉ ᖄᖓᒎᖃᑦᑕᕐᓂᖏᑦ.  ᖃᐅᔨᓴᕐᓂᖃᓚᐅᖅᑐᑦ ᐱᓕᕆᖃᑎᖃᖅᑐᑎᑦ ᖃᐅᔨᓴᖅᑎᓂᑦ NRI−ᑯᓐᓂᑦ ᒪᐃᒥᑦ 
ᓯᑯᓇᓱᐊᕐᓂᖓᓄᑦ ᐅᑦᑑᐱᕆᒥᑦ. ᖃᐅᔨᓴᕐᓂᖃᓚᐅᖅᑐᑦ ᐊᐳᑎᖓ ᐊᐅᑉᐸᓪᓕᐊᓕᖅᑎᓪᓗᒍ ᐊᒻᒪ ᐱᓕᕆᓂᖃᒻᒪᕆᓚᐅᖅᑐᒍᑦ 
ᐃᖏᕋᓂᖏᓐᓂᑦ ᑕᓯᕐᒨᖅᑐᓂᑦ ᑕᓯᕐᒦᖔᖅᑐᓂᓪᓗ ᓇᓗᓇᐃᑦᑎᐊᓂᖅᓴᕆᓂᐊᖅᑐᒍ ᐃᒥᐅᑉ ᐊᖏᓂᖓ.  
ᖃᐅᔨᓴᖃᑦᑕᓇᐅᖅᑐᒍᑦ ᑎᓴᒪᓂᑦ ᑰᓐᓂᑦ ᐊᐅᔭᓕᒫᖅ ᐊᒻᒪ ᖃᐅᔨᓴᖅᑐᒋᑦ ᑰᓐᓂᖏᑦ ᐱᖓᓱᓂᑦ ᐃᑲᔪᕈᑎᐅᓂᐊᖅᑐᓄᑦ 
ᐃᒥᕐᒧᑦ ᖃᐅᔨᓴᓂᕐᒧᑦ ᑲᓇᑕᒥ ᖃᐅᔨᓴᐅᑦ ᖃᓂᒋᔭᖓᓂ ᓂᐊᖁᓐᖒᖅ. ᑎᓴᒪᒋᓕᖅᑕᖓᓂ ᐊᕐᕌᒍᓂᑦ, ᖃᐅᔨᓴᖅᓯᒪᔪᒍᑦ 
ᐊᕙᑎᓂᑦ ᑕᓯᕐᓂᑦ ᓄᖑᖏᓐᓂ ᔪᓚᐃ ᐃᒥᐅᑉ ᐱᐅᓂᖓᓂᑦ ᐊᒻᒪ ᓇᓗᓇᐃᖅᑐᒍᑦ ᖃᓄᑎᒋᐊᖏᓂᖓ ᓯᓚᒨᑦ 
ᓄᖑᖃᑦᑕᖅᑐᓂ ᐊᐅᔭᐅᑎᓪᓗᒍ. ᒫᓐᓇᐅᔪᒥᑦ ᖃᐅᔨᓴᖅᑕᕗᑦ ᖃᐅᔨᓴᕈᑎᒥᓃᑦ, ᑭᓯᐊᓂ ᖃᐅᔨᓯᒪᔪᒍᑦ ᐃᓚᖏᓐᓂᑦ 
ᐃᒪᕐᕕᐅᔪᓂᑦ ᓯᓚᒧᑦ ᓄᖑᑎᖅᐸᓪᓕᐊᓂᖅᓴᐅᔪᑦ ᓴᓂᐊᓂ ᐊᓯᖏᓐᓂᑦ, ᐊᒻᒪ ᑕᐃᒪᐃᓐᓂᖓᓄᑦ ᐊᑦᑐᐃᓂᖃᓂᐊᖅᑐᖅ 
ᐃᒪᖃᕐᕕᐅᓗᓂ ᐸᓂᖃᑦᑕᑎᓪᓗᒋᑦ ᐊᕐᕌᒍᐃᑦ, ᐱᓗᐊᖅᑐᒥᑦ ᐊᐅᔭᐅᔭᕇᓕᖅᑎᓪᓗᒍ ᐊᒻᒪ ᐅᑭᐊᔅᓵᒥᑦ.  

2017−ᒥᑦ, ᐸᕐᓇᓯᒪᔪᒍᑦ ᑲᔪᓯᑎᒍᓪᓗᒍ ᖃᐅᔨᓴᕐᓂᕆᔭᕗᑦ ᐊᐳᑎᖓ, ᑰᖓ ᐊᒻᒪ ᑕᓰᑦ ᑕᐃᒫᔅᓴᐃᓐᓇᑎᑐᐸᓗᒃ, ᒪᐃᒥ 
ᐱᒋᐊᕐᓗᓂ ᑲᔪᓯᓗᓂ ᖁᕋᓱᐊᕐᓂᖓᓄᑦ ᐅᑭᐊᔅᓵᒃᑯᑦ. ᖃᐅᔨᓴᕆᐊᖃᑦᑕᖅᑐᑦ ᐊᖁᑎᑐᑎ ᐱᓱᑦᑐᑎᓪᓘᓐᓃᑦ ᖃᐅᔨᓴᕐᕕᐅᔪᓄᑦ 
ᐃᒪᖃᕐᕕᐅᔪᓄᑦ, ᐊᒻᒪ ᐅᑎᐅᑎᓪᓗᒋᑦ ᖃᐅᔨᓴᕋᔅᓴᐃᑦ NRI−ᑯᓐᓄᑦ ᐱᓕᕆᐊᖑᓪᓗᑎ.  ᐱᓕᕆᖃᑎᒋᔾᔪᑎᒋᓂᐊᖅᑕᕗᑦ 
ᐊᓯᖏᓐᓄᑦ NRI ᖃᐅᔨᓴᓂᕐᒧᑦ ᐱᓕᕆᐊᓄᑦ, ᐊᒻᒪ ᐱᓕᕆᖃᑎᖃᖅᓯᐅᕐᓗᑕ ᐊᓯᖏᓐᓂᑦ ᑎᒥᐅᔪᓂᑦ ᐱᔪᒪᓂᖃᖅᑐᓂᑦ 
ᑰᖓᓂᑦ ᐱᖃᓯᐅᑎᓪᓗᑎᑦ ᐱᓕᕆᖃᑕᐅᔪᑦ ᑲᐅᕈᑕᓐ ᓯᓚᑦᑐᓴᕐᕕᒃᔪᐊᖅ, ᓯᓚᑦᑐᓴᕐᕕᒃᔪᐊᖅ ᒫᓐᑐᕆᐊᒥᑦ, ᐊᕙᑎᓕᕆᔨᒃᑯᑦ ᐊᒻᒪ 
ᓯᓚᐅᑉ ᐊᓯᔾᔨᕐᓂᖓᓄᑦ ᑲᓇᑕᒥ ᐊᒻᒪ ᑲᓇᑕ−ᓄᓇᕗᓪᓗ ᐅᔭᖅᑲᓂᑦ ᖃᐅᔨᓴᖅᑏᑦᒃ ᐊᓪᓚᕕᖓ.  ᑕᐃᒪᐃᓚᐅᕋᑦᑕ 2016−ᒥ, 
ᐋᖅᑭᔅᓯᓂᐊᖅᑐᒍᑦ ᖃᕋᓴᐅᔭᒨᕈᓐᓇᖅᑐᓂᑦ ᓂᐱᓕᐅᕆᔾᔪᑎᓂᑦ ᖃᐅᔨᓴᐅᑎᓂᑦ ᖃᐅᔨᓴᕐᓗᒋᑦ ᐃᑎᓂᖏᑦ ᐊᒥᓱᒐᓚᓐᓂᑦ 
ᑰᖓᓂᑦ ᐊᒻᒪ ᑕᓯᕐᓂᑦ ᐊᒻᒪ ᐲᖅᑕᐅᓗᑎ ᐊᐅᔭᐅᑉ ᓄᖑᖏᓐᓂᑦ. ᑖᒃᑯᐊ ᖃᐅᔨᓴᐅᑏᑦ ᐊᑦᑕᓇᖅᑐᑕᖃᖏᑦᑐᑦ ᐊᒻᒪ 
ᑕᑯᔅᓴᐅᔮᖏᑦᑐᑦ ᓄᓇᓕᒻᒥᐅᑕᓄᑦ ᓄᓇᒥᑦ.   

ᐃᒪᒋᓪᓗᓂᐅᒃ ᐃᖃᓗᓐᓅᕐᓂᕆᔭᑦᑎᓐᓄᑦ, ᑲᑎᖃᕈᒪᓂᐊᖅᑐᒍᑦ ᓄᓇᓕᒻᒥᐅᑕᓂᑦ, ᒐᕙᒪᒃᑯᓐᓂᑦ ᐊᒻᒪ ᓄᓇᓕᒻᒥᑦ ᑎᒥᐅᔪᓂᑦ 
ᐅᖃᐅᓯᕆᓗᒋᑦ ᖃᐅᔨᓴᕐᓂᕆᔭᕗᑦ ᐊᒻᒪ ᑐᓴᖅᑕᐅᑎᓪᓗᒋᑦ ᖃᐅᔨᓴᕈᑎᒥᓃᑦ. ᐅᖃᖃᑎᒋᓂᐊᕐᒥᔭᕗᑦ ᐱᕙᓪᓕᐊᔪᓕᕆᔩᑦ 
ᑐᑭᓯᒋᐊᕈᑏᑦ ᖃᐅᔨᓴᕐᓂᕆᔭᑦᑎᓐᓄᑦ ᐊᑐᐃᓐᓇᐅᓂᖓᓄᑦ ᓄᓇᓕᒻᒥᐅᑕᓄᑦ, ᑕᓚᕖᓴᒃᑰᖁᒥᓇᖅᑐᖅ, ᓈᓚᐅᑎᒃᑯᑦ ᐊᒻᒪ 
ᑎᑎᕋᖅᓯᔪᓂᑦ ᐱᕙᓪᓕᐊᔪᓕᕆᔨᒃᑯᑎᒍᑦ ᐊᐱᖅᓱᖅᑕᐅᓂᒃᑯᑦ. 


